
Natya Shastra Chapter 15

நாட்யஶாஸ்த்ரம் அத்⁴யாய: 15

॥ ஶ்ரீரஸ்து ॥
ப⁴ரதமுநிப்ரணீதம் நாட்யஶாஸ்த்ரம்
அத² பஞ்சத³ஶோऽத்⁴யாய:
ச²ந்தா³ம்ஸ்யேவம் ஹி யாநீஹ மயோக்தாநி த்³விஜோத்தமா: ।
வ்ரு’த்தாநி தேஷு நாட்யேऽஸ்மிந் ப்ரயோஜ்யாநி நிபோ³த⁴த ॥ 1॥
ஆத்³யே புநரந்த்யே த்³வே த்³வே கு³ருணீ சேத் ।
ஸா ஸ்யாத்தநுமத்⁴யா கா³யத்ரஸமுத்தா² ॥ 2॥
யதா² -ஸந்த்யக்தவிபூ⁴ஷா ப்⁴ரஷ்டாஞ்ஜநநேத்ரா ।
ஹஸ்தார்பிதக³ண்டா³ கிம் ? த்வம் தநுமத்⁴யா ॥ 3॥
லகு⁴க³ண ஆதௌ³ ப⁴வதி சதுஷ்க: ।
கு³ருயுக³மந்த்யே மகரகஶீர்ஷா ॥ 4॥
யதா² -ஸ்வயமுபயாந்தம் ப⁴ஜஸி ந காந்தம் ।
ப⁴யகரி கிம் ? த்வம் மகரகஶீர்ஷா ॥ 5॥
ஏகமாத்ரம் ஷட்கே ஸ்யாத்³ த்³விதீயம் பாதே³ ।
க்²யாதரூபா வ்ரு’த்தே ஸா மாலிநீ நாம்நா ॥ 6॥
ஷட³க்ஷரக்ரு’தே பாதே³லகு⁴ யத்ர த்³விதீயகம் ।
ஶேஷாணி து கு³ரூணி ஸ்யுர்மாலிநீ ஸா மதா யதா² ॥ 7॥
ஸ்நாநக³ந்தா⁴தி⁴க்யைர்வஸ்த்ரபூ⁴ஷாயோகை:³ ।
வ்யக்தமேவாஸௌ த்வம் மாலிநீ ப்ரக்²யாதா ॥ 8॥
த்³விதீயம் பஞ்சமம் சைவ லகு⁴ யத்ர ப்ரதிஷ்டி²தம் ।
ஶேஷாணி ச கு³ரூணி ஸ்யுர்மாலதீ நாம ஸா யதா² ॥ 9॥
ஶோப⁴தே ப³த்³த⁴யா ஷட்பதா³வித்³த⁴யா ।
மாலதீமாலயா மாநிநீ லீலயா ॥ 10॥

நாட்யஶாஸ்த்ரம் அத்⁴யாய: 15

த்³விதீயம் ச சதுர்த²ம் ச பஞ்சமம் ச யதா³லகு⁴ ।
யஸ்யா:ஸப்தாக்ஷரே பாதே³ ஜ்ஞேயா ஸா தூத்³த⁴தா யதா² ॥ 11॥
ஸௌ த்ரிகௌ யதி³ பாதே³ஹ்யந்திமஶ்ச க³கார: ।
உஷ்ணிகு³த்தி²தபாதா³ உத்³த⁴தா க²லு நாம்நா ॥ 12॥
த³ந்தக்ரு’ந்தக்ரு’தாஸ்த்ரம் வ்யாகுலாலகஶோப⁴ம் ।
ஶம்ஸதீவ தவாஸ்யம் நிர்த³யம் ரதயுத்³த⁴ம் ॥ 13॥
ஆதௌ³ த்³வே நித⁴நே சைவ கு³ருணீ யத்ர வை ஸதா³ ।
பாதே³ஸப்தாக்ஷரே ஜ்ஞேயா நாம்நா ப்⁴ரமரமாலிகா ॥ 14॥
பாதே³ பாதே³ நிவிஷ்டௌ ஸம்யக்³விரசிதௌ த்ஸௌ ।
அந்த்யே யதி³ க³கார:ஸா து ப்⁴ரமரமாலா ॥ 15॥
யதா² - நாநாகுஸுமசித்ரே ப்ராப்தே ஸுரபி⁴மாஸே ।
ஏஷா ப்⁴ரமதி மத்தா காந்தே ப்⁴ரமரமாலா ॥ 16॥
ஆத்³யம் த்ரு’தீயமந்த்யம் ச பஞ்சமம் ஸப்தமம் ததா² ।
கு³ரூண்யஷ்டாக்ஷரே பாதே³ஸிம்ஹலேகே²தி ஸா யதா² ॥ 17॥
ஜாது யஸ்ய கௌ³ ந , பாதே³ஸம்ஸ்தி²த:ஸமஸ்வரூபே ।
தாமநுஷ்டுபா³ஶ்ரயஸ்தா²ம் வாவத³ந்தி ஸிம்ஹலேகா²ம் ॥ 18॥
யத்த்வயா ஹ்யநேகபா⁴வைஶ்சேஷ்டிதம் ரஹ:ஸுகா³த்ரி ।
தந்மநோ மம ப்ரவிஷ்டம் வ்ரு’த்தமத்³ய ஸிம்ஹலேக²ம் ॥ 19॥
சதுர்த²ம் ச த்³விதீயம் ச ஷஷ்ட²மஷ்டமமேவ ச ।
கு³ரூண்யஷ்டாக்ஷரே பாதே³ யத்ர தந்மத்தசேஷ்டிதம் ॥ 20॥
யதா³ து ஜாத்பரௌ ரலௌ க³கார ஏவ ச ஸ்தி²த: ।
அநுஷ்டுபு³த்³ப⁴வம் ததா³ வத³ந்தி மத்தசேஷ்டிதம் ॥ 21॥
யதா² - சராவகூ⁴ர்ணிதேக்ஷணம் விலம்பி³தாகுலாலகம் ।
அஸம்ஸ்தி²தை: பதை:³ ப்ரியா கரோதி மத்தசேஷ்டிதம் ॥ 22॥
அஷ்டாக்ஷரக்ரு’தே பாதே³ஸர்வாண்யேவ ப⁴வந்தி ஹி ।
கு³ரூணி யஸ்மிந்ஸா நாம்நா வித்³யுந்மாலேதி கீர்திதா ॥ 23॥
மௌ கௌ³ சாந்த்யௌ யஸ்யா: பாதே³ பாத³ஸ்யாந்தே விச்சே²த³ஶ்ச ।
ஸா சாநுஷ்டுப்ச²ந்த³ஸ்யுக்தா நித்யம் ஸத்³பி⁴ர்வித்³யுந்மாலா ॥ 24॥

ஸாம்போ⁴பா⁴ரைராநாநத்³பி: ⁴ ஶ்யாமாம்போ⁴தை³ர்வ்யாப்தே வ்யோம்நி ।
ஆதி³த்யாம்ஶுஸ்பர்தி⁴ந்யேஷா தி³க்ஷு ப்⁴ராந்தா வித்³யுந்மாலா ॥ 25॥
பஞ்சமம் ஸப்தமம் சாந்த்யம் கு³ரு பாதே³ऽஷ்டகே ததா² ।
ச²ந்தோ³ஜ்ஞைர்ஜ்ஞேயமேதத்து வ்ரு’த்தம் சித்தவிலாஸிதம் ॥ 26॥
ஸ்மிதவஶவிப்ரகாஶைர்த³ஶநபதை³ரமீபி: ⁴ ।
வரதநு பூர்ணசந்த்³ரம் தவ முக²மாவ்ரு’ணோதி ॥ 27॥
நவாக்ஷரக்ரு’தே பாதே³ த்ரீணி ஸ்யுர்நைத⁴நாநி ச ।
கு³ரூணி யஸ்யா:ஸா நாம்நா ஜ்ஞேயா மது⁴கரீ யதா² ॥ 28॥
ஷடி³ஹ யதி³லகூ⁴நி ஸ்யுர்நித⁴நக³தமகாரஶ்சேத் ।
பு³த⁴ஜநப்³ரு’ஹதீஸம்ஸ்தா² ப⁴வதி மது⁴கரீ நாம்நா ॥ 29॥
குஸுமிதமபி⁴பஶ்யந்தீ விவித⁴தருக³ணைஶ்ச²ந்நம் ।
வநமதிஶயக³ந்தா⁴ட்⁴யம் ப்⁴ரமதி மது⁴கரீ ஹ்ரு’ஷ்டா ॥ 30॥
த³ஶாக்ஷரக்ரு’தே பாதே³ த்ரீண்யாதௌ³ த்ரீணி நைத⁴நே ।
யஸ்யா கு³ரூணி ஸா ஜ்ஞேயா பங்க்திருத்பலமாலிகா ॥ 31॥
த்ரீண்யாதௌ³ யதி³ஹி கு³ரூணி ஸ்யுஶ்சத்வாரோ யதி³லக⁴வோ மத்⁴யே ।
பங்க்தாவந்தக³தமகார:ஸ்யாத்³விஜ்ஞேயா குவலயமாலாக்²யா ॥ 32॥
யதா² -அஸ்மிம்ஸ்தே ஶிரஸி ததா³ காந்தே வைடூ³ர்யஸ்ப²டிகஸுவர்ணாட்⁴யே ।
ஶோபா⁴ம் ஸ்வாம் ந வஹதி தாம் ப³த்³தா⁴ ஸுஶ்லிஷ்டா குவலயமாலேயம் ॥ 33॥
த்³விதீயம் ச சதுர்த²ம் ச ஷஷ்டமஷ்டமமேவ ச ।
ஹ்ரஸ்வம் த³ஶாக்ஷரே பாதே³ யத்ர ஸா ஶிகி²ஸாரிணீ ॥ 34॥
ஜௌ த்ரிகௌஹி பாத³கௌ³து யஸ்ய கௌ³ச ஸம்ஶ்ரிதௌ ததா²ஸமௌஸ்தௌ
।
பங்க்தியோக³ஸுப்ரதிஷ்டி²தாங்கீ³ஸா மயூரஸாரிணீதி நாம்நா ॥
35॥
யதா² -நைவ தேऽஸ்தி ஸங்க³மோ மநுஷ்யைர்நாபி காமபோ⁴க³சிஹ்நமந்யத் ।
க³ர்பி⁴ணீவ த்³ரு’ஶ்யஸே ஹ்யநார்யே கிம் மயூரஸாரிணீ த்வமேவம் ॥
36॥

ஆத்³யம் சதுர்த²மந்த்யம் ச ஸப்தமம் த³ஶமம் ததா² ।
கு³ரூணி த்ரைஷ்டுபே⁴ பாதே³ யத்ர ஸ்யுர்தோ³த⁴கம் து தத் ॥ 37॥
பௌ⁴ து ப⁴கா³விதி யஸ்ய க³ணா:ஸ்யு:ஸ்யாச்ச யதிஸ்த்ரிசதுர்பி⁴ரதா²ऽஸ்மிந் ।
த்ரைஷ்டுப⁴மேவ ஹி தத்க²லு நாம்நா தோ³த⁴கவ்ரு’த்தமிதி ப்ரவத³ந்தி ॥ 38॥
யதா² - ப்ரஸ்க²லிதாப்ரபத³ப்ரவிசாயம் மத்தவிகூ⁴ர்ணிதகா³த்ரவிலாஸம் ।
பஶ்ய விலாஸிநி குஞ்ஜரமேதம் தோ³த⁴கவ்ரு’த்தமயம் ப்ரகரோதி ॥ 39॥
ஆதௌ³ த்³வௌ பஞ்சமம் சைவாப்யஷ்டமம் நைத⁴நம் ததா² ।
கு³ருண்யேகாத³ஶே பாதே³ யத்ர தந்மோடகம் யதா² ॥ 40॥
ஏஷோऽம்பு³த³துல்யநிஸ்வநரவ:க்ஷீவ:ஸ்க²லமாநவிலம்ப³க³தி: ।
ஶ்ருத்வா க⁴நக³ர்ஜிதமத்³ரிதடே வ்ரு’க்ஷாந் ப்ரதிமோடயதி த்³விரத:³ ॥ 41॥
நவமம் ஸப்தமம் ஷஷ்ட²ம் த்ரு’தீயம் ச ப⁴வேல்லகு⁴ ।
ஸர்வாஸ்வவஸ்தா²ஸு ச காமதந்த்ரே யோக்³யாஸி கிம் வா ப³ஹுநேந்த்³ரவஜ்ரா ॥
43॥
ஏபி⁴ரேவ து ஸம்யுக்தா லகு⁴பி⁴ஸ்த்ரைஷ்டுபீ⁴ யதா³ ।
உபேந்த்³ரவஜ்ரா விஜ்ஞேயா லக்⁴வாதா³விஹ கேவலம் ॥ 44॥
ப்ரியே ஶ்ரியா வர்ணவிஶேஷணேந ஸ்மிதேந காந்த்யா ஸுகுமாரபா⁴வை: ।
அமீ கு³ணா ரூபகு³ணாநுரூபா ப⁴வந்தி தே கிம் த்வமுபேந்த்³ரவஜ்ரா ॥ 45॥
ஆத்³யம் த்ரு’தீயமந்த்யம் ச ஸப்தமம் நவமம் ததா² ।
கு³ரூண்யேகாத³ஶே பாதே³ யத்ர ஸா து ரதோ²த்³த⁴தா ॥ 46॥
கிம் த்வயா ஸுப⁴ட தூ³ரவர்ஜிதம் நாத்மநோ ந ஸுஹ்ரு’தா³ம் ப்ரியம் க்ரு’தம் ।
யத்பலாயநபராயணஸ்ய தே யாதி தூ⁴லிரது⁴நா ரதோ²த்³த⁴தா ॥
47॥
யதா² - கிம் த்வயா குமதிஸங்க³யா ஸதா³ நாஜ்ஞயேவ ஸுஹ்ரு’தா³ம் ப்ரியம் க்ரு’தம்
।
யத்³ க்³ரு’ஹாத்³வசநரோஷகம்பிதா யாதி தூர்ணமப³லா ரதோ²த்³த⁴தா ॥ 48॥
ஆத்³யம் த்ரு’தீயமந்த்யம் ச ஸப்தமம் த³ஶமம் கு³ரு ।
யஸ்யாஸ்து த்ரைஷ்டுபே⁴ பாதே³ விஜ்ஞேயா ஸ்வாக³தா ஹி ஸா ॥ 49॥

4 sanskritdocuments.org



நாட்யஶாஸ்த்ரம் அத்⁴யாய: 15

யதா² -அத்³ய மே ஸப²லமாயதநேத்ரே ஜீவிதம் மத³நஸம்ஶ்ரயபா⁴வம் ।
ஆக³தாஸி ப⁴வநம் மம யஸ்மாத்ஸ்வாக³தம் தவ வரோரு நிஷீத³ ॥
50॥
ஷஷ்ட²ம் ச நவமம் சைவ லகு⁴நீ த்ரைஷ்டுபே⁴ யதி³ ।
கு³ரூண்யந்யாநி பாதே³ து ஸா ஜ்ஞேயா ஶாலிநீ யதா² ॥ 51॥
து:³ஶீலம் வா நிர்கு³ணம் வாபரம் வா
லோகே தை⁴ர்யாத³ப்ரியம் ந ப்³ரவீஷி ।
தஸ்மாச்சீ²லம் ஸாது⁴ஹேதோ:ஸுவ்ரு’த்தம்
மாது⁴ர்யாத்ஸ்யாத்ஸர்வதா² ஶாலிநீ த்வம் ॥ 52॥
த்ரு’தீயம் சைவ ஷஷ்ட²ம் ச நவமம் த்³வாத³ஶம் ததா² ।
கு³ரூணி ஜாக³தே பாதே³ யத்ர தத்தோடகம் ப⁴வேத் ॥ 53॥
யதி³ ஸோऽத்ர ப⁴வேத்து ஸமுத்³ரஸமஸ்த்ரிஷு சாபி ததா² நியமேந யதி: ।
ஸததம் ஜக³தீவிஹிதம் ஹி ததம் க³தி³தம் க²லு தோடகவ்ரு’த்தமித³ம் ॥ 54॥
யதா² - கிமித³ம் கபடாஶ்ரயது³ர்விஷஹம் ப³ஹுஶாட்²யமதோ²ல்ப³ணரூக்ஷகத²ம் ।
ஸ்வஜநப்ரியஸஜ்ஜநபே⁴த³கரம் நநு தோடகவ்ரு’த்தமித³ம் குருஷே ॥
55॥
ஆத்³யம் த்ரு’தீயமந்த்யம் ச பஞ்சமம் ஷஷ்ட²மேவ ச ।
ததோ²பாந்த்யம் ஜக³த்யாம் ச கு³ரு சேத்குமுத³ப்ரபா⁴ ॥ 56॥
யௌ த்ரிகௌ ததா² ந்யௌ யதி³ க²லு பாதே³
ஷட்³பி⁴ரேவ வர்ணைர்யதி³ ச யதி:ஸ்யாத் ।
நித்யஸம்நிவிஷ்டா ஜக³திவிதா⁴நே
நாமத: ப்ரஸித்³தா⁴ குமுத³நிபா⁴ ஸா ॥ 57॥
யதா² - மந்மதே²ந வித்³தா⁴ ஸலலிதபா⁴வா
ந்ரு’த்தகீ³தயோகா³ ப்ரவிகஸிதாக்ஷீ ।
நிந்த்³யமத்³ய கிம் த்வம் விக³லிதஶோபா⁴
சந்த்³ரபாத³யுக்தா குமுத³வதீ ச ॥ 58॥
மதாந்தரே - யதி³ க²லு பாதே³ ந்யௌ த்ரிகௌ யதா² யௌ
யதிரபி வர்ணை:ஷட்³பி⁴ரேவ சேத்ஸ்யாத் ।

ஜக³திவிதா⁴நே நித்யஸம்நிவிஷ்டா
குமுத³நிபா⁴ ஸா நாமத: ப்ரஸித்³தா⁴ ॥ 59॥
யதா² -குமுத³நிபா⁴ த்வம் காமபா³ணவித்³தா⁴ கிமஸி நதப்⁴ரூ: ஶீதவாதத³க்³தா⁴ ।
ம்ரு’து³நலிநீவாபாண்டு³வக்த்ரஶோபா⁴ கத²மபி ஜாதா ஹ்யக்³ரத:ஸகீ²நாம் ॥ 60॥
த்³வாத³ஶாக்ஷரகே பாதே³ஸப்தமம் த³ஶமம் லகு⁴ ।
ஆதௌ³ பஞ்சாக்ஷரச்சே²த³ஶ்சந்த்³ரலேகா² து ஸா யதா² ॥ 61॥
வக்த்ரம் ஸௌம்யம் தே பத்³மபத்ராயதாக்ஷம்
காமஸ்யாவாஸம் ஸுநாஸோச்சப்ரஹாஸம் ।
காமஸ்யாபீத³ம் காமமாஹர்துகாமம்
காந்தே காந்த்யா த்வம் சந்த்³ரலேகே²வ பா⁴ஸி ॥ 62॥
த்ரு’தீயமந்த்யம் நவமம் பஞ்சமம் ச யதா³கு³ரு ।
த்³வாத³ஶாக்ஷரகே பாதே³ யத்ர ஸா ப்ரமிதாக்ஷரா ॥ 63॥
யதா² -ஸ்மிதபா⁴ஷிணீ ஹ்யசபலாபருஷா நிப்⁴ரு’தாபவாத³விமுகீ²ஸததம் ।
அபி கஸ்யசித்³யுவதிரஸ்தி ஸுகா² ப்ரமிதாக்ஷரா ஸ ஹி புமாஞ்ஜயதி ॥ 64॥
த்³விதீயமந்த்யம் த³ஶமம் சதுர்த²ம் பஞ்சமாஷ்டமே ।
கு³ரூணி த்³வாத³ஶே பாதே³ வம்ஶஸ்தா² ஜக³தீ து ஸா ॥ 65॥
யதி³ த்ரிகௌ ஜ்தௌ ப⁴வதஸ்து பாத³தஸ்ததை²வ ச ஜ்ராவவஸாநஸம்ஸ்தி²தௌ ।
ததா³ஹி வ்ரு’த்தம் ஜக³தீப்ரதிஷ்டி²தம் வத³ந்தி வம்ஶஸ்த²மிதீஹ நாமத: ॥ 66॥
ந மே ப்ரியா த்வம் ப³ஹுமாநவர்ஜிதாம் ப்ரியம் ப்ரியா தே பருஷாபி⁴பா⁴ஷிணீ ।
ததா² ச பஶ்யாம்யஹமத்³ய விக்³ரஹம் த்⁴ருவம் ஹி வம்ஶஸ்த²க³திம் கரிஷ்யதி ॥
67॥
சதுர்த²மந்த்யம் த³ஶமம் ஸப்தமம் ச யதா³கு³ரு ।
ப⁴வேத்³தி⁴ ஜாக³தே பாதே³ ததா³ஸ்யாத்³த⁴ரிணப்லுதா ॥ 68॥
பருஷவாக்யகஶாபி⁴ஹிதா த்வயா ப⁴யவிலோகநபார்ஶ்வநிரீக்ஷணா ।
வரதநு: ப்ரததப்லுதஸர்பணைரநுகரோதி க³தைர்ஹரிணப்லுதம் ॥ 69॥
ஸப்தமம் நவமம் சாந்த்யமுபாந்த்யம் ச யதா³கு³ரு ।
த்³வாத³ஶாக்ஷரகே பாதே³ காமத³த்தேதி ஸா யதா² ॥ 70॥
கரஜபத³விபூ⁴ஷிதா யதா² த்வம் ஸுத³தி த³ஶநவிக்ஷதாத⁴ரா ச ।

க³திரபி சரணாவலக்³நமந்தா³ த்வமஸி ம்ரு’க³நிபா⁴க்ஷி காமத³த்தா ॥ 71॥
ஆத்³யம் சதுர்த²ம் த³ஶமம் ஸப்தமம் ச யதா³லகு⁴ ।
பாதே³ து ஜாக³தே யஸ்யா அப்ரமேயா து ஸா யதா² ॥ 72॥
ந தே காசித³ந்யா ஸமா த்³ரு’ஶ்யதே ஸ்த்ரீ
ந்ரு’லோகே விஶிஷ்டா கு³ணைரத்³விதீயை: ।
த்ரிலோக்யாம் கு³ணஜ்ஜ்ஞாந் ஸமாஹ்ரு’த்ய ஸர்வாந்
ஜக³த்யப்ரமேயாஸி ஸ்ரு’ஷ்டா விதா⁴த்ரா ॥ 73॥
த்³விதீயம் பஞ்சமம் சைவ ஹ்யஷ்டமேகாத³ஶே யதா² ।
பாதே³ யத்ர லகூ⁴நி ஸ்யு: பத்³மிநீ நாம ஸா யதா² ॥ 74॥
ராஸ்த்ரிகா:ஸாக³ராக்²யா நிவிஷ்டா யதா³
ஸ்யாத் த்ரிகே ச த்ரிகே யுக்தரூபா யதி: ।
ஸந்நிவிஷ்டா ஜக³த்யாஸ்ததஸ்ஸா பு³தை⁴ர்
நாமதஶ்சாபி ஸங்கீர்த்யதே பத்³மிநீ ॥ 75॥
தே³ஹதோயாஶயா வக்த்ரபத்³மோஜ்ஜ்வலா நேத்ரப்⁴ரு’ங்கா³குலா த³ந்தஹம்ஸஸ்மிதா
।
கேஶபாஶச்ச²தா³ சக்ரவாகஸ்தநீ பத்³மிநீவ ப்ரியே பா⁴ஸி மே ஸர்வதா³ ॥ 76॥
பு²ல்லபத்³மாநநா த்வம் த்³விரேபே²க்ஷணா கேஶபத்ரச்ச²தா³ சக்ரவாகஸ்தநீ ।
பீததோயாவலீ ப³த்³த⁴காஞ்சீகு³ணா பத்³மிநீவ ப்ரியே பா⁴ஸி நீரே ஸ்தி²தா ॥ 77॥
ஆதௌ³ஷட் த³ஶமம் சைவ பாதே³ யத்ர லகூ⁴ந்யத² ।
ஶேஷாணி து கு³ரூணி ஸ்யுர்ஜாக³தே புடஸம்ஜ்ஞிதா ॥ 78॥
யதி³ சரணநிவிஷ்டௌ நௌ ததா² ம்யௌ யதிவிதி⁴ரபி யுக்த்யாஷ்டாபி⁴ரிஷ்ட: ।
ப⁴வதி ச ஜக³தீஸ்த:²ஸர்வதா³ஸௌ ய இஹ ஹி புடவ்ரு’த்தம் நாமதஸ்து ॥ 79॥
உபவநஸலிலாநாம் பா³லபத்³மைர்ப்⁴ரமரபரப்⁴ரு’தாநாம் கண்ட²நாதை:³ ।
மத³நமத³விலாஸை: காமிநீநாம் கத²யதி புடவ்ரு’த்தம் புஷ்பமாஸ: ॥ 80॥
த்³விதீயாந்த்யே சதுர்த²ம் ச நவமைகாத³ஶே கு³ரு ।
விச்சே²தோ³ऽதிஜக³த்யாம் து சதுர்பி: ⁴ ஸா ப்ரபா⁴வதீ ॥ 81॥
கத²ம் ந்வித³ம் கமலவிஶாலலோசநே க்³ரு’ஹம் த⁴நை: பிஹிதகரே தி³வாகரே ।
அசிந்தயந்த்யபி⁴நவவர்ஷவித்³யுதஸ்த்வமாக³தா ஸுதநு யதா² ப்ரபா⁴வதீ ॥ 82॥

த்ரீண்யாதா³வஷ்டமம் சைவ த³ஶமம் நைத⁴நத்³வயம் ।
கு³ரூண்யதிஜக³த்யாம் து த்ரிபி⁴ஶ்சே²தை:³ ப்ரஹர்ஷிணீ ॥ 83॥
பா⁴வஸ்தை²ர்மது⁴ரகதை:²ஸுபா⁴ஷிதைஸ்த்வம்
ஸாடோபஸ்க²லிதவிலம்பி³தைர்க³தைஶ்ச ।
ஶோபா⁴ட்⁴யைர்ஹரஸி மநாம்ஸி காமுகாநாம்
ஸுவ்யக்தம் ஹ்யதிஜக³தீ ப்ரஹர்ஷிணீ ச ॥ 84॥
ஷஷ்ட²ம் ச ஸப்தமம் சைவ த³ஶமைகாத³ஶே லகு⁴ ।
த்ரயோத³ஶாக்ஷரே பாதே³ ஜ்ஞேயம் மத்தமயூரகம் ॥ 85॥
வித்³யுந்நத்³தா: ⁴ ஸேந்த்³ரத⁴நுரஞ்ஜிததே³ஹா
வாதோத்³தூ⁴தா: ஶ்வேதவலாகாக்ரு’தஶோபா: ⁴ ।
ஏதே மேகா⁴ க³ர்ஜிதநாதோ³ஜ்ஜ்வலசிஹ்நா:
ப்ராவ்ரு’ட்காலம் மத்தமயூரா: கத²யந்தி ॥ 86॥
ஆதௌ³ த்³வே சதுர்த²ம் சைவ சாஷ்டமைகாத³ஶே கு³ரு ।
அந்த்யோபாந்த்யே ச ஶக்வர்யா வஸந்ததிலகா யதா² ॥ 87॥
சித்ரைர்வஸந்தகுஸுமை: க்ரு’தகேஶஹஸ்தா ।
ஸ்ரக்³தா³மமால்யரசநா ஸுவிபூ⁴ஷிதாங்கீ³ ।
நாநாவஸந்தகவிபூ⁴ஷிதகர்ணபாஶா
ஸாக்ஷாத்³வஸந்ததிலகேவ விபா⁴தி நாரீ ॥ 88॥
பஞ்சாதௌ³ ஶக்வரீ பாதே³கு³ரூணி த்ரீணி நைத⁴நே ।
பஞ்சாக்ஷராதௌ³ ச யதிரஸம்பா³தா⁴ து ஸா யதா² ॥ 89॥
யதா² - மாநாலோகஜ்ஞ:ஸுதப³லகுலஶீலாட்⁴யோ
யஸ்மிந்ஸம்மாநம் ந ஸத்³ரு’ஶமநு பஶ்யேத்³தி⁴ ।
க³ச்சே²த்தம் த்யக்த்வா த்³ருதக³திரபரம் தே³ஶம்
கீர்ணா நாநார்தை²ரவநிரியமஸம்பா³தா⁴ ॥ 90॥
சத்வார்யாதௌ³கு³ரூணி ஸ்யுர்த³ஶமைகாத³ஶே ததா² ।
அந்த்யோபாந்த்யே ச ஶக்வர்யா: பாதே³ து ஶரபா⁴ யதா² ॥ 91॥
ஏஷா காந்தா வ்ரஜதி லலிதா வேபமாநா
கு³ல்மைஶ்ச்ச²ந்நம் வநமபி⁴நவை:ஸம்ப்ரவித்³த⁴ம் ।
ஹா ஹா கஷ்டம் கிமித³மிதி நோ வேத்³மி மூடோ⁴

வ்யக்தம் காந்தே ஶரப⁴லலிதாந்த்வம் கரோஷி ॥ 92॥
அதௌ³ஷட் த³ஶமம் சைவ லகு⁴ சைவ த்ரயோத³ஶம் ।
யத்ராதிஶக்வரே பாதே³ ஜ்ஞேயா நாந்தீ³முகீ² து ஸா ॥ 93॥
யதா² - ந க²லு தவ கதா³சித்க்ரோத⁴தாம்ராயதாக்ஷம்
ப்⁴ருகுடிவலிதப⁴ங்க³ம் த்³ரு’ஷ்டபூர்வம் மயாஸ்யம் ।
கிமிஹ ப³ஹுபி⁴ருக்தைர்யா மமேச்சா²ஹ்ரு’தி³ஸ்தா²
த்வமஸி மது⁴ரவாக்யா தே³வி நாந்தீ³முகீ²வ ॥ 94॥
ஆத்³யம் சதுர்த²ம் ஷஷ்ட²ம் ச நைத⁴நம் ச யதா³கு³ரு ।
ஷோட³ஶாக்ஷரகே பாதே³ யத்ரேப⁴லலிதம் து தத் ॥ 95॥
ப்⁴ரௌ யதி³ நாஶ்ச நித்யமிஹ விரசிதசரண:

க³ஶ்ச ததா²வை ப⁴வதி நித⁴நமுபக³த: ।
ஸ்யாத³பி சாஷ்டிமேவ யதி³ஸததமநுக³தம்
தத்க²லு வ்ரு’த்தமக்³ரவ்ரு’ஷப⁴க³ஜவிலஸிதம் ॥ 96॥
காலதோயத⁴ரை:ஸுதீ⁴ரத⁴நபடுபடஹரவை:

ஸர்ஜகத³ம்ப³நீபகுடஜகுஸுமஸுரபி: ⁴ ।
கந்த³லஸேந்த்³ரகோ³பகரசிதமவநிதலம்
வீக்ஷ்ய கரோத்யஸௌ வ்ரு’ஷப⁴க³ஜவிலஸிதம் ॥ 97॥
ஆத்³யாத்பராணி வை பஞ்ச த்³வாத³ஶம் ஸத்ரயோத³ஶ: ।
அந்த்யோபாந்த்யே ச தீ³ர்கா⁴ணி லலிதப்ரவரம் ஹி தத் ॥ 98॥
யதா³ ய்மௌ பாத³ஸ்தௌ² ப⁴வத இஹ சேத்ஸ்தௌ ததா² கௌ³

ததா²ஷட்³பி⁴ஶ்சாந்யைர்யதிரபி ச வர்ணைர்யதா²ஸ்யாத் ।
தத³ப்யஷ்டௌ நித்யம் ஸமநுக³தமேவோக்தமந்யை:
ப்ரயோக³ஜ்ஞைர்வ்ரு’த்தம் ப்ரவரலலிதம் நாமதஸ்து ॥ 99॥
யதா² - நகா²லீட⁴ம் கா³த்ரம் த³ஶநக²சிதம் சோஷ்ட²க³ண்ட³ம்
ஶிர: புஷ்போந்மிஶ்ரம் ப்ரவிலுலிதகேஶாலகாந்தம் ।
க³தி: கி²ந்நா சேயம் வத³நமபி ஸம்ப்⁴ராந்தநேத்ரம்
அஹோ ஶ்லாக்⁴யம் வ்ரு’த்தம் ப்ரவரலலிதம் காமசேஷ்டம் ॥ 100॥
ஆத்³யாத்பராணி பஞ்சாத² த்³வாத³ஶம் ஸத்ரயோத³ஶம் ।
அந்த்யம் ஸப்தத³ஶே பாதே³ ஶிக²ரிண்யாம் கு³ரூணி ச ॥ 101॥

சதுர்பி⁴ஸ்தஸ்யைவ ப்ரவரலலிதஸ்ய த்ரிகக³ணை:

யதா³ லௌ க³ஶ்சாந்தே ப⁴வதி சரணேऽத்யஷ்டிக³தி³தே ।
யதா³ஷட்³பி⁴ஶ்ச்சே²தோ³ ப⁴வதி யதி³ மார்கே³ண விஹித:
ததா³ வ்ரு’த்தேஷ்வேஷா க²லு ஶிக²ரிணீ நாம க³தி³தா ॥ 102॥
யதா² - மஹாநத்³யா போ⁴க³ம் புலிநமிவ பா⁴தி தே ஜக⁴நம்
ததா²ஸ்யம் நேத்ராட்⁴யம் ப்⁴ரமரஸஹிதம் பங்கஜமிவ ।
க³திர்மந்தா³ சேயம் ஸுதநு தவ சேஷ்டா ஸுலலிதா
ஸ்தநாப்⁴யாம் தாப்⁴யாம் த்வம் ஶிக²ரிணி ஸுபீநாஸி வநிதே ॥ 103॥
யத்ர பஞ்ச லகூ⁴ந்யாதௌ³ த்ரயோத³ஶசதுர்த³ஶே ।
ஷோட³ஶைகாத³ஶே சைவ தத்ஸ்யாத்³வ்ரு’ஷப⁴சேஷ்டிதம் ॥ 104॥
யதி³ஹி சரணே ந்ஸௌ ஸ்லௌ க:³ க்ரமாத்³விநிவேஶிதா:
யதி³ க²லு யதி:ஷட்³பி⁴ர்வர்ணைர்ஸ்ததா² த³ஶபி: ⁴ புந: ।
யதி³ விஹிதம் ஸ்யாத³த்யஷ்டி: ப்ரயோக³ஸுகா²ஶ்ரயம்
வ்ரு’ஷப⁴லலிதம் வ்ரு’த்தம் ஜ்ஞேயம் ததா²ஹரிணீதி வா ॥
105॥
யதா² - ஜலத⁴ரரவம் ஶ்ருத்வா ஶ்ருத்வா மதோ³ச்ச்²ரயத³ர்பிதோ
விலிகி²தமஹீஶ‍்ரு’ங்கா³க்ஷேபைர்வ்ரு’ஷை: ப்ரதிநர்த்³ய ச ।
ஸ்வயுவதிவ்ரு’தோ கோ³ஷ்டா²த்³கோ³ஷ்ட²ம் ப்ரயாதி ச நிர்ப⁴யோ
வ்ரு’ஷப⁴லலிதம் சித்ரம் வ்ரு’த்தம் கரோதி ச ஶாத்³வலே ॥ 106॥
சத்வார்யாதௌ³ ச த³ஶமம் கு³ரு யத்ர த்ரயோத³ஶம்
சதுர்த³ஶம் ததா²ந்த்யே த்³வே சைகாத³ஶமதா²பி ச ॥ 107॥
யதா³ஸப்தத³ஶே பாதே³ ஶேஷாணி ச லகூ⁴ந்யத²।
ப⁴வந்தி யஸ்மிந்ஸா ஜ்ஞேயா ஶ்ரீத⁴ரீ நாமதோ யதா² ॥ 108॥
மோ ப்⁴நௌ ச ஸ்யுஶ்சரணரசிதாஸ்தௌ கு³ரூ ச ப்ரவிஷ்டா
ஶ்சே²த:³ ஶிஷ்டோ யதி³ ச த³ஶபி: ⁴ ஸ்யாத்ததா²ந்யைஶ்சதுர்பி: ⁴ ।
அத்யஷ்டௌ ச ப்ரதிநியமிதா வர்ணத:ஸ்பஷ்டரூபா
ஸா விஜ்ஞேயா த்³விஜமுநிக³ணை:ஶ்ரீத⁴ரீ நாமதஸ்து ॥ 109॥
ஸ்நாநைஶ்சூர்ணை:ஸுக²ஸுரபி⁴பி⁴ர்க³ந்த⁴வாஸைஶ்ச தூ⁴பை:
புஷ்பைஶ்சாந்யை: ஶிரஸி ரசிதைர்வஸ்த்ரயோகை³ஶ்ச தைஸ்தை:

।
நாநாரத்நை: கநகக²சிதைரங்க³ஸம்போ⁴க³ஸம்ஸ்தை²
ர்வ்யக்தம் காந்தே கமலநிலயா ஶ்ரீத⁴ரீவாதிபா⁴ஸி ॥ 110॥
ஆத்³யம் சதுர்த²ம் ஷஷ்ட²ம் ச த³ஶமம் நைத⁴நம் கு³ரு ।
தத்³வம்ஶபத்ரபதிதம் த³ஶபி:⁴ ஸப்தபி⁴ர்யதி: ॥ 111॥
யதா² ஏஷ க³ஜோऽத்³ரிமஸ்தகதடே கலப⁴பரிவ்ரு’த:
க்ரீட³தி வ்ரு’க்ஷகு³ல்மக³ஹநே குஸுமபி⁴ரநதே ।
மேக⁴ரவம் நிஶம்ய முதி³த: பவநஜவஸம:
ஸுந்த³ரி வம்ஶபத்ரபதிதம் புநரபி குருதே ॥ 112॥
த்³விதீயமந்த்யம் ஷஷ்ட²ம் சாப்யஷ்டமம் த்³வாத³ஶம் ததா² ।
சதுர்த³ஶம் பஞ்சத³ஶம் பாதே³ஸப்தத³ஶாக்ஷரே ॥ 113॥
ப⁴வந்தி யத்ர தீ³ர்கா⁴ணி ஶேஷாணி ச லகூ⁴ந்யத² ।
விலம்பி³தக³தி:ஸா து விஜ்ஞேயா நாமதோ யதா² ॥ 114॥
யதா³ த்³விருதி³தௌ ஹி பாத³மபி⁴ஸம்ஶ்ரிதௌ ஜ்ஸௌ த்ரிகௌ
ததை²வ ச புநஸ்தயோர்நித⁴நமாஶ்ரிதௌ யௌ லகௌ³ ।
தத³ஷ்டிரதிபூர்விகா யதிரபி ஸ்வபா⁴வாத்³யதா²
விலம்பி³தக³திஸ்ததா³ நிக³தி³தா த்³விஜைர்நாமத: ॥ 115॥
யதா² - விகூ⁴ர்ணிதவிலோசநா ப்ரு’து²விகீர்ணஹாரா புந:
ப்ரலம்ப³ரஶநா சலத்ஸ்க²லிதபாத³மந்த³க்லமா ।
ந மே ப்ரியமித³ம் ஜநஸ்ய ப³ஹுமாநராகே³ண ய
ந்மதே³ந விவஶா விலம்பி³தக³தி: க்ரு’தா த்வம் ப்ரியே ॥ 116॥
பஞ்சாதௌ³ பஞ்சத³ஶகம் த்³வாத³ஶைகாத³ஶே கு³ரு ।
சதுர்த³ஶம் ததா²ந்த்யே த்³வே சித்ரலேகா² த்⁴ரு’தௌ ஸ்ம்ரு’தா ॥ 117॥
யதா² நாநாரத்நாட்⁴யைர்ப³ஹுபி⁴ரதி⁴கம் பூ⁴ஷணைரங்க³ஸம்ஸ்தை²
ர்நாநா க³ந்தா⁴ட்⁴யைர்மத³நஜநகைரங்க³ராகை³ர்விசித்ரை: ।
கேஶை:ஸ்நாநாட்⁴யை:குஸுமப⁴ரிதைர்வஸ்த்ரராகை³ஶ்ச தைஸ்தை:
காந்தே ஸங்க்ஷேபாத் கிமிஹ ப³ஹுநா சித்ரலேகே²வ பா⁴ஸி ॥
118॥
அந்த்யம் ஸப்தத³ஶம் சைவ ஷோட³ஶம் ஸசதுர்த³ஶம் ।

த்ரயோத³ஶம் த்³வாத³ஶம் ச ஷஷ்ட²மஷ்டமமேவ ச ॥ 119॥
த்ரீண்யாதௌ³ ச கு³ரூணி ஸ்யுர்யஸ்மிம்ஸ்த்வேகோநவிம்ஶகே ।
பாதே³லகூ⁴நி ஶேஷாணி ஶார்தூ³லக்ரீடி³தம் து தத் ॥ 120॥
ம்ஸௌ ஜ்ஸௌ தௌ கு³ரு ச ப்ரயோக³நியதா யஸ்மிந்நிவிஷ்டாஸ்த்ரிகா
ஆத்³யா சாந்த்யயதிஶ்சதுஸ்த்ரிகயுதா ஜ்ஞேயா பரா ஸப்தபி: ⁴ ।
நித்யம் யத்பத³மாஶ்ரிதா ஹ்யதித்⁴ரு’திர்நித்யம் கவீநாம் ப்ரியம்
தஜ்ஜ்ஞேயம் க²லு வ்ரு’த்தஜாதிநிபுணை: ஶார்தூ³லவிக்ரீடி³தம் ॥ 121॥
யதா² - நாநாஶஸ்த்ரஶதக்⁴நிதோமரஹதா: ப்ரப்⁴ரஷ்டஸர்வாயுதா: ⁴
நிர்பி⁴ந்நோத³ரபாத³பா³ஹுவத³நா நிர்ணாஶிதா: ஶத்ரவ: ।
தை⁴ர்யோத்ஸாஹபராக்ரமப்ரப்⁴ரு’திபி⁴ஸ்தைஸ்தைர்விசித்ரைர்கு³ணை:

வ்ரு’த்தம் தே ரிபுகா⁴தி பா⁴தி ஸமரே ஶார்தூ³லவிக்ரீடி³தம் ॥ 122॥
தாவத்த்வம் விஜிதேந்த்³ரிய: ஶுப⁴மதே ஸர்வாத்மநா ப்ரத்யஹம்
தா³நே ஶீலவிதௌ⁴ ச யோஜய மந:ஸ்வர்கா³பவர்கா³பஹம் ।
யாவத்³ வ்யாதி⁴ஜராப்ரசண்ட³நக²ரோ வ்யாயத்ஸடாபி⁴ர்ப்⁴ரு’ஶம்
ம்ரு’த்யுஸ்தே ந கரோதி ஜீவிதம்ரு’கை:³ ஶார்தூ³லவிக்ரீடி³தம் ॥ 123॥
சத்வார்யாதௌ³ ச ஷஷ்ட²ம் ச ஸப்தமம் ஸசதுர்த³ஶம் ।
ததா² பஞ்சத³ஶம் சைவ ஷிட³ஶம் நைத⁴நம் ததா² ॥ 124॥
ஏதாநி ச கு³ரூணி ஸ்யு: ஶேஷாணி து லகூ⁴ந்யத² ।
பாதே³ யத்ர க்ரு’தௌ ஜ்ஞேயா நாம்நா ஸுவத³நா து ஸா ॥ 125॥
ம்ரௌ ம்நௌ ய்பௌ⁴ ல்கௌ³ ச ஸம்யக்³யதி³ ச விரசிதா: பாதே³ க்ரமவஶாத்
விச்சே²த:³ஸப்தபி:⁴ ஸ்யாத்புநரபி ச யதி:ஸப்தாக்ஷரக்ரு’தா ।
யத்³யேஷா ஸம்ஶ்ரிதா ஸ்யாத்க்ரு’திமபி ச புந: ஶ்லிஷ்டாக்ஷரபதா³
வித்³வத்³பி⁴ர்வ்ரு’த்தஜாதௌ தத இஹ க³தி³தா நாம்நா ஸுவத³நா ॥ 126॥
யதா² - நேத்ரே லீலாலஸாந்தே கமலத³லநிபே⁴ ப்⁴ரூசாபவிநதே
ரக்தோஷ்ட²ம் பீநமத்⁴யம் ஸமஸஹிதக⁴நா:ஸ்நிக்³தா⁴ஶ்ச த³ஶநா: ।
கர்ணாவம்ஸப்ரலம்பௌ³ சிபு³கமபி நதம் கோ⁴ணா ஸுருசிரா
வ்யக்தம் த்வம் மர்த்யலோகே வரதநு விஹிதாஸ்யேகா ஸுவத³நா ॥ 127॥
சத்வார்யாதௌ³ ததா²ஷஷ்ட²ம் ஸப்தமம் ச சதுர்த³ஶம் ।
அஷ்டாத³ஶம் ஸப்தத³ஶம் ததா² பஞ்சத³ஶம் புந: ॥ 128॥

அந்த்யோபாந்த்யே கு³ரூண்யத்ர லகூ⁴ந்யந்யாநி ஸர்வதா³ ।
ஏகவிம்ஶதிகே பாதே³ஸ்ரக்³த⁴ரா நாம ஸா யதா² ॥ 129॥
ம்ரௌ ம்நௌ யௌ யஶ்ச ஸம்யக்³யதி³ஹி விரசிதா:ஸ்யுஸ்த்ரிகா: பாத³யோகே³
வர்ணை: பூர்வோபதி³ஷ்டைர்யதிரபி ச புந:ஸப்தபி: ⁴ ஸப்தபி: ⁴ ஸ்யாத் ।
வ்ரு’த்தம் ஸம்யக்³யதி³ஸ்யாத்ப்ரக்ரு’திமநுக³தம் தத்த்வவித்³பி: ⁴ ப்ரதி³ஷ்டம்
விஜ்ஞேயம் வ்ரு’த்தஜாதௌ கவிஜநத³யிதா ஸ்ரக்³த⁴ரா நாமதஸ்து ॥ 130॥
யதா² - சூதாஶோகாரவிந்தை:³குரவகதிலகை: கர்ணிகாரை: ஶிரீஷை:

புந்நாகை:³ பாரிஜாதைர்வகுலகுவலயை: கிம்ஶுகை:ஸாதிமுக்தை: ।
ஏதைர்நாநாப்ரகாரை: ப³ஹுலஸுரபி⁴பி⁴ர்விப்ரகீர்ணைஶ்ச தைஸ்தை:
வாஸந்தை: புஷ்பவ்ரு’ந்தை³ர்நரவர வஸுதா⁴ ஸ்ரக்³த⁴ரேவாத்³ய பா⁴தி ॥ 131॥
சதுர்த²மாத்³யம் ஷஷ்ட²ம் ச த³ஶமம் த்³வாத³ஶம் ததா² ।
ஷோட³ஶாஷ்டாத³ஶே சைவ நைத⁴நம் ச கு³ரூண்யத² ॥ 132॥
த்³வாவிம்ஶத்யக்ஷரே பாதே³ ஶேஷாணி ச லகூ⁴ந்யத² ।
ப⁴வந்தி யத்ர தஜ்ஜ்ஞேயம் ப⁴த்³ரகம் நாமதோ யதா² ॥ 133॥
ப்⁴ரௌ சரணே யதா³ விநியதௌ த்ரிகௌ க்ரமவஶாத³தா²திக்ரு’திவிதௌ⁴
ந்ரௌ ச தத: பரம் ச ருசிராவநந்தரக்ரு’தௌ நகா³வபி புந: ।
தச்ச த³ஶாஷ்டவர்ணரசிதா சதுர்ஷ்வபி ததா² யதிஶ்ச ஸததம்
ப⁴த்³ரகவ்ரு’த்தமேவ க²லு நாட்யயோக³குஶலைர்பு³தை⁴ர்நிக³தி³தம் ॥ 134॥
உத்ப்லுதமேகஹஸ்தசரணம் த்³விதீயகரரேசிதம்
வம்ஶம்ரு’த³ங்க³வாத்³யமது⁴ரம் விசித்ரகரணாநுக³ம் ப³ஹுவித⁴ம் ।
ப⁴த்³ரகமேதத³த்³ய ஸுப⁴கே³ வித³க்³த⁴க³திசேஷ்டிதை:ஸுலலிதை:
ந்ரு’த்யஸி விப்⁴ரமாகுலபத³ம் விவிக்தரஸபா⁴விதம் ஶஶிமுகி² ॥ 135॥
அந்த்யமேகோநவிம்ஶம் ச ஸப்தமம் ஸத்ரயோத³ஶம் ।
ஏகாத³ஶம் ஸப்தத³ஶம் பஞ்சமம் ச கு³ரூண்யத² ॥ 136॥
ஶேஷாணி ச லகூ⁴நி ஸ்யுர்விக்ரு’த்யாஶ்சரணே பு³தை: ⁴ ।
வ்ரு’த்தம் தத³ஶ்வலலிதம் விஜ்ஞேயம் நாமதோ யதா² ॥ 137॥
யதி³ ச நகார ஆதி³ரசித: பதே³ விரசிதோऽந்த ஏவ லகௌ³

யதி³ ச நபௌ⁴ த்ரிதா⁴ ச நிஹிதௌ க்ரமேண க²லு மத்⁴யாவபி ததா² ।
யதி³ ச ஸமாஶ்ரிதம் ஹி விக்ரு’திம் யதிஶ்ச த³ஶபி⁴ஸ்ததை²கஸஹிதை:

தத இஹ கீர்திதம் முநிக³ணைர்விஶுத்³த⁴சரிதைஸ்தத³ஶ்வலலிதம் ॥ 138॥
விவித⁴துரங்க³நாக³ரத²யோத⁴ஸங்குலமலம் ப³லம் ஸமுதி³தம்
ஶரஶதஶக்திகுந்தபரிதா⁴ஸியஷ்டிவிததம் ப³ஹுப்ரஹரணம் ।
ரிபுஶதமுக்தஶஸ்த்ரரவபீ⁴தஶங்கிதப⁴டம் ப⁴யாகுலதி³ஶம்
க்ரு’தமபி⁴வீக்ஷ்ய ஸம்யுக³முகே²ஸமர்பிதகு³ணம் த்வயாஶ்வலலிதம் ॥ 139॥
ஷடா³தா³வஷ்டமம் சைவ ஹ்யேகாத³ஶசதுர்த³ஶே ।
விம்ஶம் ஸப்தத³ஶம் சைவ த்ரயோவிம்ஶம் ததை²வ ச ॥ 140॥
ஏதாநி ச லகூ⁴நி ஸ்யு: ஶேஷாண்யத²கு³ரூணி ச ।
சதுர்விம்ஶதிகே பாதே³ மேக⁴மாலேதி ஸா யதா² ॥ 141॥
யதி³ க²லு சரணஸ்தி²தௌ நௌ த்ரிகௌ
க்ரு’திகாரவ்யாஸ்ததா² ரா:ஸ்யு: க்ரமாத் ।
ப⁴வதி யதி³ யதிஸ்ததா²ஸப்தபி: ⁴ ஸப்தபி⁴
ஸ்த்ரிஷ்வதோऽந்யா யதி: பஞ்ச வித்³யாத்ததா² ॥ 142॥
பவநப³லஸமாஹ்ரு’தா தீவ்ரக³ம்பீ⁴ரநாதா³ ப³லாகாவலீமேக²லா
க்ஷிதித⁴ரஸத்³ரு’ஶோச்சரூபா மஹாநீலதூ⁴மாஞ்ஜநாபா⁴ம்பு³க³ர்போ⁴த்³ப⁴வா ।
ஸுரபதித⁴நுருஜ்ஜ்வலாப³த்³த⁴கக்ஷ்யா தடி³த்³த்³யோதஸந்நாஹபட்டீஜ்வலா
க³க³நதலவிஸாரிணீ ப்ராவ்ரு’ஷண்யா த்³ரு’ட⁴ம் மேக⁴மாலாதி⁴கம் ஶோப⁴தே॥ 143॥
ஆத்³யம் சைவ சதுர்த²ம் ச பஞ்சமம் ஷஷ்ட²மேவ ச ।
நவமம் த³ஶமம் சைவ நைத⁴நம் ச ப⁴வேத்³கு³ரு ॥ 144॥
லகூ⁴ந்யந்யாநி ஶேஷாணி பாதே³ஸ்யு: பஞ்சவிம்ஶகே ।
வ்ரு’த்தஜ்ஜ்ஞை:ஸா து விஜ்ஞேயா க்ரௌஞ்சபாதீ³தி நாமத: ॥ 145॥
ப்⁴மௌ யதி³ பாதே³ஸ்பா⁴வபி சேஷ்டாவபி⁴க்ரு’திரபி ச ஹி யதி³ க²லு விஹிதா
நாஶ்ச ஸமுத்³ரா:ஸ்யுர்விநிவிஷ்டா யதி³ ச க²லு கு³ரு ப⁴வதி நித⁴நக³தம் ।
பஞ்சபி⁴ராதௌ³ சே²த³முபேதா புநரபி யதிரிஹ யதி³ க²லு த³ஶபி:⁴
க்ரௌஞ்சபதே³யம் வ்ரு’த்தவிதா⁴நே ஸுரக³ணபித்ரு’க³ணமுநிக³ணவிஹிதா ॥ 146॥
ய: கில தா³க்ஷம் வித்³ருதஸோமம் க்ரதுவரமசமஸமபக³தகலஶம்
பாதிதயூபம் க்ஷிப்தசஷாலம் விசயநமஸமித⁴மபஶுகசருகம் ।
கார்முகமுக்தேநாஶு சகார வ்யபக³தஸுரக³ணபித்ரு’க³ணமிஷுணா
நித்யமஸௌ தே தை³த்யக³ணாரி: ப்ரத³ஹது மக²மிவ ரிபுக³ணமகி²லம் ॥ 147॥

யா கபிலாக்ஷீ பிங்க³லகேஶீ கலிருசிரநுதி³நமநுநயகடி²நா
தீ³ர்க⁴தராபி: ⁴ ஸ்தூ²லஸிராபி:⁴ பரிவ்ரு’தவபுரதிஶயகுடிலக³தி: ।
ஆயதஜங்கா⁴ நிம்நகபோலா லகு⁴தரகுசயுக³பரிக³தஹ்ரு’த³யா
ஸா பரிஹார்யா க்ரௌஞ்சபதா³ஸ்த்ரீ த்⁴ருவமிஹ நிரவதி⁴ஸுக²மபி⁴லஷதா ॥ 148॥
அஷ்டாவாதௌ³கு³ரூணி ஸ்யுஸ்ததா²சைகோநவிம்ஶகம் ।
ஏகவிம்ஶம் ச விஜ்ஞேயம் சதுர்விம்ஶம் ஸநைத⁴நம் ॥ 149॥
ஏதாநி கு³ரு ஸங்க்²யாநி ஶேஷாணி ச லகூ⁴ந்யத² ।
ஷட்³விம்ஶத்யக்ஷரே பாதே³ தத்³பு⁴ஜங்க³விஜ்ரு’ம்பி⁴தம் ॥ 150॥
யஸ்யாம் மௌ தோ நா:ஸ்த்ரௌ நித்யம் ப்ரதிசரணமத²
க³தி³தகாஸ்த்ரிகா ஹ்யநுபூர்வஶ:

ஷட்³விம்ஶத்யாமேகோநாயாம் ச யதி³ஹி
க²லு யதிரபி⁴தா⁴ சதுர்பி⁴ரதா²ஷ்டாபி: ⁴ ।
பஶ்சாத³ந்த்யௌ ல்கௌ³ஸம்யோஜ்யௌ யதி³ ப⁴வதி
மநுஜத³யிதாம் ஸமாஶ்ரிதமுத்க்ரு’திம்
நாம்நா வ்ரு’த்தம் லோகே க்²யாதம் கவிவத³ந
விகஸநபரம் பு⁴ஜங்க³விஜ்ரு’ம்பி⁴தம் ॥ 151॥
யதா² -ரூபோபேதாம் தே³வை:ஸ்ரு’ஷ்டாம் ஸமத³க³ஜ
விலஸிதக³திம் நிரீக்ஷ்ய திலோத்தமாம்
ப்ராத³க்ஷிண்யாத்ப்ராப்தாம் த்³ரஷ்டும் ப³ஹுவத³ந
மசலநயநம் ஶிர: க்ரு’தவாந் ஹரி: ।
தீ³ர்க⁴ம் நிஶ்வஸ்யாந்தர்கூ³ட⁴ம் ஸ்தநவத³ந
ஜக⁴நருசிராம் நிரீக்ஷ்ய ததா² புந:
ப்ரு’ஷ்டே² ந்யஸ்தம் தே³வேந்த்³ரேண ப்ரவரமணி
கநகவலயம் பு⁴ஜங்க³விஜ்ரு’ம்பி⁴தம் ॥ 152॥
த³ண்ட³கம் நாம விஜ்ஞேயமுத்க்ரு’தேரதி⁴கதரம் ।
மேக⁴மாலாதி³கம் தத்ஸ்யாந்நௌ சாதௌ³ காகு³ஹா த்ரிகா: ॥ 153॥
யதா² -முதி³தஜநபதா³குலா ஸ்பீ²தஸஸ்யாகரா பூ⁴ததா⁴த்ரீ ப⁴வந்தம் ஸமப்⁴யர்சதி
த்³விரத³கரவிலுப்தஹிந்தாலதாலீவநாஸ்த்வாம் நமஸ்யந்தி விந்த்⁴யாத³ய: பர்வதா: ।
ஸ்பு²டிதகலஶாஶுக்திநிகீ³ர்ணமுக்தா ப²லைரூர்மிஹஸ்தைர்நமஸ்யந்தி வ:ஸாக³ரா:
முதி³தஜலசராகுலா:ஸம்ப்ரகீர்ணமலா: கீர்தயந்தீவ கீர்திம் மஹாநிம்நகா:³ ॥ 154॥

ஏதாநி ஸமவ்ரு’த்தாநி மயோக்தாநி த்³விஜோத்தமா: ।
விஷமார்த⁴ஸமாநாம் து புநர்வக்ஷ்யாமி லக்ஷணம் ॥ 155॥
யத்ர பாதா³ஸ்து விஷமா நாநாவ்ரு’த்தஸமுத்³ப⁴வா: ।
க்³ரதி²தா: பாத³யோகே³ந தத்³ வ்ரு’த்தம் விஷமம் ஸ்ம்ரு’தம் ॥ 156॥
த்³வௌ ஸமம் த்³வௌ ச விஷமௌ வ்ரு’த்தேऽர்த⁴விஷமே ததா² ।
ஸர்வபாதை³ஶ்ச விஷமைர்வ்ரு’த்தம் விஷமமுச்யதே ॥ 157॥
ஹ்ரஸ்வாத்³யமத² தீ³ர்கா⁴த்³யம் தீ³ர்க⁴ம் ஹ்ரஸ்வமதா²பி வா ।
யுக்³மோஜவிஷமை: பாதை:³ வ்ரு’த்தமர்த⁴ஸமம் ப⁴வேத் ॥ 158॥
பாதே³ஸித்³தே⁴ ஸமம் ஸித்³த⁴ம் விஷமம் ஸார்வபாதி³கம் ।
த்³வயோரர்த⁴ஸமம் வித்³யாதே³ஷ சே²த³ஸ்து பாத³த: ॥ 159॥
சே²தா³ஸ்து யே மயா ப்ரோக்தா ஸமவ்ரு’த்தவிகல்பித: ।
த்ரிகைர்விஷமவ்ரு’த்தாநாம் ஸம்ப்ரவக்ஷ்யாமி லக்ஷணம் ॥ 160॥
நைத⁴நேऽந்யதரஸ்யாம் வை ப்ரத²மே பாத³இஷ்யதே ।
த்³விதீயே சரணே ச ஸ்யாதி³த்யநுஷ்டுப் ஸமாஸத: ॥ 161॥
ஸௌ கௌ³ து ப்ரத²மே பாதே³ஸ்ரௌ ல்கௌ³ சாபி த்³விதீயகே ।
யுக்³மேऽர்த⁴விஷமே பாதே³ ஜ்ஞேயா பத்²யா து ஸா த்ரிகை: ॥ 162॥
ப்ரியதை³வதமித்ராஸி ப்ரியஸம்ப³ந்தி⁴பா³ந்த⁴வா ।
ப்ரியதா³நரதா பத்²யா த³யிதே த்வம் ப்ரியாஸி மே ॥ 163॥
ம்ரௌ கௌ³ து ப்ரத²மே பாதே³ ய்ஸௌ ல்கௌ³ ச த்³விதீயகே ।
பாதே³ பௌ⁴ ல்கௌ³ த்ரு’தீயே ச சதுர்தே² து தஸௌ லகௌ³ ॥ 164॥
நைவாசாரோ ந தே மித்ரம் ந ஸம்ப³ந்தி⁴கு³ணப்ரியா ।
ஸர்வதா²ஸர்வவிஷமா பத்²யா ந ப⁴வஸி ப்ரியே ॥ 165॥
அயுஜோர்லக்ஷணம் ஹ்யேதத்³விபரீதம் து யத்ர ச ।
பத்²யா ஹி விபரீதா ஸா விஜ்ஞேயா நாமதோ யதா² ॥ 166॥
க்ரு’தேந ரமணஸ்ய கிம் ஸகி² ரோஷேண தேऽப்யர்த²ம் ।
விபரீதா ந பத்²யாஸி த்வம் ஜடே³ கேந மோஹிதா ॥ 167॥
சதுர்தா²த³க்ஷராத்³யத்ர த்ரிலகு⁴ ஸ்யாத³யுக்தத: ।
அநுஷ்டுப்சபலா ஸா து விஜ்ஞேயா நாமதோ யதா² ॥ 168॥

ந க²ல்வஸ்யா: ப்ரியதம: ஶ்ரோதவ்யம் வ்யாஹ்ரு’தம் ஸக்²யா ।
நாரத³ஸ்ய ப்ரதிக்ரு’தி: கத்²யதே சபலா ஹீயம் ॥ 169॥
விபுலா து யுஜி ஜ்ஞேயா லகு⁴த்வாத்ஸப்தமஸ்ய து ।
ஸர்வத்ர ஸப்தமஸ்யைவ கேஷாஞ்சித்³விபுலா யதா² ॥ 170॥
ஸங்க்ஷிப்தா வஜ்ரமத்⁴யே ஹி ஹேமகும்ப⁴நிப⁴ஸ்தநீ ।
விபுலாஸி ப்ரியே ஶ்ரோண்யாம் பூர்ணசந்த்³ரநிபா⁴நநே ॥ 171॥
க³ங்கே³வ மேகோ⁴பக³மே ஆப்லாவிதவஸுந்த⁴ரா ।
கூலவ்ரு’க்ஷாநாருஜந்தீ ஸ்ரவந்தீ விபுலா ப³லாத் ॥ 172॥
ஆக³தா மேக⁴ஸமயே பீ⁴ரு பீ⁴ருகுலோத்³க³தே ।
ஏகராத்ரௌ பரக்³ரு’ஹம் சோரீ ப³ந்த⁴நமர்ஹஸி ॥ 173॥
ஏவம் விவித⁴யோகா³ஸ்து பத்²யாபாதா³ ப⁴வந்தி ஹி ।
யுக்³மோஜவிஷமை: பாதை:³ ஶேஷைரந்யைஸ்த்ரிகைர்யதா² ॥ 174॥
கு³ர்வந்தக:ஸர்வலகு⁴ஸ்த்ரிகோ நித்யம் ஹி நேஷ்யதே ।
ப்ரத²மாத³க்ஷராத்³யத்ர சதுர்தா²த்ப்ராக்³லகு:⁴ ஸ்ம்ரு’த: ॥ 175॥
பத்²யாபாத³ம் ஸமாஸ்தா²ப்ய த்ரீண்யந்தே து கு³ரூண்யத² ।
ப⁴வந்தி பாதே³ஸததம் பு³தை⁴ஸ்தத்³வக்ரமிஷ்யதே ॥ 176॥
த³ந்தக்ஷதாத⁴ரம் ஸுப்⁴ரு ஜாக³ரக்³லாநநேத்ரம் ச ।
ரதிஸம்போ⁴க³கி²ந்நம் தே த³ர்ஶநீயதரம் வக்த்ரம் ॥ 177॥
இத்யேஷா ஸர்வவிஷமா நாமதோऽநுஷ்டுபு³ச்யதே ।
தத்³விதா³ம் மதவைஷம்யம் த்ரிகாத³க்ஷரதஸ்ததா² ॥ 178॥
பாதே³ ஷோட³ஶமாத்ராஸ்து கா³தா²ம்ஶகவிகல்பிதா: ।
சதுர்பி⁴ரம்ஶகைர்ஜ்ஞேயா வ்ரு’த்தஜ்ஞைர்வாநவாஸிகா ॥ 179॥
அஸம்ஸ்தி²தபதா³ஸுவிஹ்வலாங்கீ³ மத³ஸ்க²லிதசேஷ்டிதைர்மநோஜ்ஞா ।
க்வ யாஸ்யஸி வரோரு ஸுரதகாலே விஷமா கிம் வாநவாஸிகா த்வம் ॥ 180॥
ஸ்ஜௌ ஸ்கௌ³ ச ப்ரத²மே பாதே³ ததா²சைவ த்ரு’தீயகே ।
கேதுமத்யாம் க³ணா: ப்ரோக்தா: ப்⁴ரௌ ந்கௌ³ க³ஶ்ச ஸதா³ பு³தை: ⁴ ॥ 181॥
ஸ்பு²ரிதாத⁴ரம் சகிதநேத்ரம் ரக்தகபோலமம்பு³ஜத³லாக்ஷம் ।

கிமித³ம் ருஷாபஹ்ரு’தஶோப⁴ம் கேதுமதீஸமம் வத³முக²ம் தே ॥ 182॥
வக்த்ரஸ்யாபரபூர்வஸ்ய சாதௌ³ நௌ ரோ லகௌ³ த்ரிகா: ।
நஜௌ ரஜௌ த்³விதீயே ச ஶேஷாக்³ரம் புநரேவ து ॥ 183॥
ப்ரத²மே ச த்ரு’தீயே நௌ ரலௌ க³ஶ்ச ப்ரகீர்தித: ।
க³ணாஶ்சாபரவக்த்ரே து நஜௌ ஜ்ரௌ த்³விசதுர்த²யோ: ॥ 184॥
ஸுதநு ஜலபரீதலோசநம் ஜலத³நிருத்³த⁴மிவேந்து³மண்ட³லம் ।
கிமித³மபரவக்த்ரமேவ தே ஶஶிவத³நேऽத்³ய முக²ம் பராங்முக²ம் ॥ 185॥
நௌ யௌ து ப்ரத²மே பாதே³ ந்ஜௌ ஜ்ரௌ க³ஶ்ச ததா²பரே ।
யத்ர தத்புஷ்பிதாக்³ரா ஸ்யாத்³யதி³ ஶேஷம் து பூர்வவத் ॥ 186॥
பவநப³லவிதூ⁴தசாருஶாக²ம்
ப்ரமுதி³தகோகிலகண்ட²நாத³ரம்யம் ।
மது⁴கரபரிகீ³யமாநஶப்³த³ம்
வரதநு பஶ்ய வநம் ஸுபுஷ்பிதாக்³ரம் ॥ 187॥
ஸ்ஜௌ ஸ்லௌ சாதௌ³ யதா² ந்ஸௌ ஜ்கௌ³ ப்⁴நௌ ஜ்லௌ க³ஶ்ச ததா² புந: ।
ஸ்ஜௌ ஸ்ஜௌ க³ஶ்ச த்ரிகா ஹ்யேதே உத்³க³தாயா: ப்ரகீர்திதா: ॥ 188॥
தவ ரோமராஜிரதிபா⁴தி ஸுதநு மத³நஸ்ய மஞ்ஜரீ ।
நாபி⁴கமலவிவரோத்பதிதா ப்⁴ரமராவலீவ குஸுமாத்ஸமுத்³க³தா ॥ 189॥
ஸ்ஜௌ ஸ்லௌ ச ததோ ந்ஸௌ ஜ்கௌ³ நௌ ஸௌ சேதி த்ரு’தீயகே ।
ஸ்ஜௌ ஸ்ஜௌ க³ஶ்ச சதுர்தே² து லலிதாயா க³ணா:ஸ்ம்ரு’தா: ॥ 190॥
லலிதாகுலப்⁴ரமிதசாரு வஸநகரசாருபல்லவா ।
ப்ரவிகஸிதகமலகாந்திமுகீ² ப்ரவிபா⁴ஸி தே³வீ ஸுரதஶ்ரமாதுரா ॥ 191॥
ஏவமேதாநி வ்ரு’த்தாநி ஸமாநி விஷமாணி ச ।
நாடகாத்³யேஷு காவ்யேஷு ப்ரயோக்தவ்யாநி ஸூரிபி: ⁴ ॥ 192॥
ஸந்த்யந்யாந்யபி வ்ரு’த்தாநி யாந்யுக்தாநீஹ பிண்ட³ஶ: ।
ந ச தாநி ப்ரயோஜ்யாநி ந ஶோபா⁴ம் ஜநயந்தி ஹி ॥ 193॥
யாந்யத: ப்ரதிஷித்³தா⁴நி கீ³தகே தாநி யோஜயேத் ।
த்⁴ருவாயோகே³ து வக்ஷ்யாமி தேஷாம் சைவ விகல்பநம் ॥ 194॥
வ்ரு’த்தலக்ஷணமேவம் து ஸமாஸேந மயோதி³தம் ।

அத ஊர்த்⁴வம் ப்ரவக்ஷ்யாமி ஹ்யார்யாணாமபி லக்ஷணம் ॥ 195॥
பத்²யா ச விபுலா சைவ சஷலா முக²தோऽபரா ।
ஜக⁴நே சபலா சைவ ஆர்யா: பஞ்ச ப்ரகீர்திதா: ॥ 196॥
ஆஸாம் து ஸம்ப்ரவக்ஷ்யாமி யதிமாத்ராவிகல்பநம் ।
லக்ஷணம் நியமம் சைவ விகல்பகு³ணஸம்ஶ்ரயம் ॥ 197॥
யதிஶ்சே²த³ஸ்து விஜ்ஞேயஶ்சதுர்மாத்ரோ க³ண:ஸ்ம்ரு’த: ।
த்³விதீயாந்த்யௌ யுஜௌ பாதா³வயுஜௌ த்வபரௌ ஸ்ம்ரு’தௌ ॥ 198॥
கு³ருமத்⁴யவிஹீநஸ்து சதுர்க³ணஸமந்வித: ।
அயுக்³க³ணோ விதா⁴தவ்யோ யுக்³க³ணஸ்து யதே²ப்ஸித: ॥ 199॥
ஷஷ்டோ²வை த்³விவிகல்பஸ்து நைத⁴நோ ஹ்யேகஸம்ஸ்தி²த: ।
பஶ்சாத³ர்தே⁴ து ஷஷ்ட:²ஸ்யாதே³கமாத்ரஸ்து கேவல: ॥ 200॥
த்³விவிகல்பஸ்து ஷஷ்டோ² யோ கு³ருமத்⁴யோ ப⁴வேத்து ஸ: ।
ததா²ஸர்வலகு⁴ஶ்சைவ யதிஸம்ஜ்ஞாஸமாஶ்ரிதா ॥ 201॥
த்³விதீயாதி³லகு⁴ர்ஜ்ஞேய:ஸப்தமே பஞ்சமே யதி: ।
ப்ரத²மாதி³ரதா²ந்த்யே ச பஞ்சமே வா விதீ⁴யதே ॥ 202॥
க³ணேஷு த்ரிஷு பாத³ஸ்ய யஸ்யா: பத்²யா து ஸா ப⁴வேத் ।
அதஶ்ச விபுலாந்யா து விஜ்ஞேயா யதிலக்ஷணா ॥ 203॥
அயுஜ:ஸர்வகு³ரவோ கு³ருமத்⁴யா க³ணா யுஜ: ।
யஸ்யா:ஸ்யு: பாத³யோகே³ து விஜ்ஞேயா சபலா ஹி ஸா ॥ 204॥
த்ரிம்ஶதா³த்³யே து விஜ்ஞேயா:ஸப்தவிம்ஶதிஶ்சாபரே ।
உப⁴யோரர்த⁴யோர்ஜ்ஞேயோ மாத்ராபிண்டோ³ விபா⁴க³ஶ: ॥ 205॥
த்ரிம்ஶத்தஸ்யாஶ்ச யதி³ஸ்யுரேதாநி த்³விகு³ணாநி து ।
த்ரீண்யக்ஷராணி சாந்யாநி ந்யஸ்ய ஸங்க்²யாவிபா⁴க³ஶ: ॥ 206॥
ஏதாநி லகு⁴ஸம்ஜ்ஞாநி நிர்தி³ஷ்டாநி ஸமாஸத: ।
ஸர்வேஷாம் சைவமார்யாணாமக்ஷராணாம் யதா²க்ரமம் ॥ 207॥
அர்தா⁴ஷ்டமக³ணார்தா⁴ ச ஸவவார்யா ப்ரகீர்திதா ।
ஷஷ்ட²ஶ்ச த்³விவிகல்பஸ்து நைத⁴நே ஹ்யேகஸம்ஸ்தி²த: ॥ 208॥

பஶ்சாத்³வா யோ க³ண:ஷஷ்ட² ஏகமாத்ர:ஸ உச்யதே ।
த்³விவிகல்பஸ்து ய:ஷஷ்டோ²கு³ருமத்⁴யோ ப⁴வேத்து ஸ: ॥ 209॥
யதா²ஸர்வலகு⁴ஶ்சைவ யதி:ஸங்க்²யாஸமாஶ்ரிதா ।
ஸா த்³விதீயா த்³விலகு⁴கா ஸப்தமே ப்ரத²மே யதி: ॥ 210॥
கு³ருமத்⁴யவிஹீநஸ்து சதுர்க³ணஸமந்வித: ।
அயுக்³க³ணோ விதா⁴தவ்ய: யுக்³க³ணஸ்து ஸ ஏவ ச ॥ 211॥
ப்ரத²மத்ரு’தீயௌ பாதௌ³ த்³வாத³ஶமாத்ரௌ ப⁴வேத்து ஸா பத்²யா ।
விபுலாந்யா க²லு க³தி³தா பூர்வோதி³தலக்ஷணோபேதா ॥ 212॥
பத்²யா யதா² -
ரக்தம்ரு’து³பத்³மநேத்ரா ஸிததீ³ர்க⁴ப³ஹுலம்ரு’து³கேஶீ ।
கஸ்ய து ப்ரு’து²ம்ரு’து³ஜக⁴நா தநுபா³ஹ்வம் ஸோத³ரீ பத்²யா ॥ 213॥
விபுலா யதா² -
விபுலஜக⁴நவத³நஸ்தநநயநைஸ்தாம்ராத⁴ரோஷ்ட²கரசரணை: ।
ஆயதநாஸாக³ண்டை³ர்லலாடகர்ணை: ஶுபா⁴ கந்யா ॥ 214॥
த்³விதீயஶ்ச சதுர்த²ஶ்ச கு³ருமத்⁴யக³தோ ப⁴வேத் ।
உப⁴யோரர்த⁴யோர்யத்ர விஜ்ஞேயா சபலா யதா² ॥ 215॥
உத்³ப⁴டகா³மிநீ பருஷபா⁴ஷிணீ காமசிஹ்நக்ரு’தவேஷா ।
ஜாநாதி மாம்ஸயுக்தா ஸுராப்ரியா ஸர்வதஶ்சபலா ॥ 216॥
பூர்வார்தே⁴ லக்ஷணம் ஹ்யேதத³ஸ்யா:ஸ ச முகே²ந து ।
பஶ்சிமார்தே⁴ து சபலா யஸ்யா:ஸா ஜக⁴நேந து ॥ 217॥
முக²சபலா யதா² -
ஆர்யாமுகே² து சபலா ததா²பி சார்யா ந மே யத:ஸா கிம் ।
த³க்ஷா க்³ரு’ஹக்ரு’த்யேஷு ததா² து:³கே² ப⁴வதி து:³கா²ர்தா ॥ 218॥
ஜக⁴நசபலா யதா² -
வரம்ரு’க³நயநே சபலாஸி வரோரு ஶஶாங்கத³ர்பணநிபா⁴ஸ்யே ।
காமஸ்ய ஸாரபூ⁴தே ந பூர்வமத³சாருஜக⁴நேந ॥ 219॥
உப⁴யோரர்த⁴யோரேதல்லக்ஷணம் த்³ரு’ஶ்யதே யதி³ ।
வ்ரு’த்தஜ்ஞை:ஸா து விஜ்ஞேயா ஸர்வதஶ்சபலா ஸகி² ॥ 220॥

கார்யௌ த்³வாத³ஶமாத்ரௌ ச பாதா³வாத்³யௌ த்ரு’தீயகௌ ।
அஷ்டாத³ஶ த்³விதீயம் ச ததா² பஞ்சத³ஶோத்தமா ॥ 221॥
சது:பஞ்சப்ரகாராணாம் சதுஷ்காணாம் விஶேஷத: ।
ப்ரஸ்தாரயோக³மாஸாத்³ய பா³ஹுல்யம் ஸம்ப்ரத³ர்ஶயேத் ॥ 222॥
பஞ்சபஞ்சாஶதா³த்³யா து த்ரிம்ஶதா³த்³யா ததை²வ ச ।
ஆர்யா த்வக்ஷரபிண்டே³ந விஜ்ஞேயாத்ர ப்ரயோக்த்ரு’பி: ⁴ ॥ 223॥
த்ரிம்ஶதஸ்த்வத² வர்ணேப்⁴யோ லகு⁴வர்ணத்ரயம் ப⁴வேத் ।
ஶேஷாணி கு³ருஸங்க்²யாநி ஹ்யேவம் ஸர்வத்ர நிர்தி³ஶேத் ॥ 224॥
ஸர்வேஷாமேவ சார்யாணாமக்ஷராணாம் யதா²க்ரமம் ।
ஸர்வேஷாம் ஜாதிவ்ரு’த்தாநாம் பூர்வமுத்தரஸங்க்²யயா ॥ 225॥
விகல்பக³ணநாம் க்ரு’த்வா ஸங்க்²யாபிண்டே³ந நிர்தி³ஶேத் ।
ஆர்யாகீ³திரதா²ர்யைவ கேவலம் த்வஷ்டபி⁴ர்க³ணை: ॥ 226॥
இதரார்தே² ஜ:ஷஷ்ட²ஸ்து நலகு⁴க³ண இஷ்யதே ।
வ்ரு’த்தைரேவம் து விவிதை⁴ர்நாநாச²ந்த³ஸ்ஸமுத்³ப⁴வை: ।
காவ்யப³ந்தா⁴ஸ்து கர்தவ்யா:ஷட்த்ரிம்ஶல்லக்ஷணாந்விதா: ॥ 227॥
இதி ப⁴ரதீயே நாட்யஶாஸ்த்ரே ச²ந்தோ³விசிதிர்நாம பஞ்சத³ஶோऽத்⁴யாய: ।

